Climántica é o novo proxecto de educación ambiental da Dirección Xeral de Desenvolvemento Sostible en colaboración coa Dirección Xeral de Ordenación e Innovación Educativa. Este proxecto é froito do traballo en equipo levado a cabo por diferentes expertos. O equipo Climántica consta de catro grupos de traballo –didáctica, edición gráfica, multimedia e asesoría científica – que traballan coordinados mediante o uso dunha plataforma colaborativa situada na intranet da web do proxecto.
A parte de Climántica que está dirixida aos alumnos de secundaria expón –ao longo de oito unidades didácticas- os grandes problemas ambientais, á vez que os relaciona co cambio climático a nivel global. Todas as unidades foron deseñadas para que a súa aplicación nas diferentes áreas, materias e módulos da ensinanza secundaria resulte interesante, sinxela e eficaz. Tamén hai productos que van dirixidos ao ensino primario, deseñados nun marco máis lúdico e próximo á fantasía infantil – comics,  series de curtos de animación 3D, videoxogos – e outros para a cidadanía  en xeral como blogs na web, documentais e revistas.
O contido das unidades didácticas “alimentan” todo o proxecto e están especialmente relacionados con áreas e materias do currículo de secundaria dos departamentos de Bioloxía e Xeoloxía, aínda que tamén resultan de interese para outros departamentos como Xeografía e Historia, Física e Química, Tecnoloxía e Economía. Búscase sempre o desenvolvemento e interrelación dos conceptos esenciais das disciplinas que se necesitan para abordar estudo e comprensión do cambio climático. Desta forma, configúrase e fundaméntase o marco global co que se van a relacionar os temas medioambientais clásicos - enerxías, residuos, hidrosfera, biodiversidade, paisaxe e ordenación do territorio, medio rural e medio urbano –  que se abordan no conxunto das unidades con un enfoque global e interdisciplinar. 

As unidades didácticas pódense utilizar no seu conxunto, en ciclos educativos da formación profesional de técnicos ambientais, ou mediante a coordinación dun equipo docente de diversas disciplinas en las etapas de secundaria, facilitando o seu desenvolvemento transversal. Ademais, grazas a súa estructura, tamén é posible que os profesores que o desexen, poidan usar capítulos illados, ou extraer aquelas partes que consideren máis interesantes para os seus alumnos.
Esta fragmentación realízase dun xeito moi eficaz na web. Nela tamén é posible encontrar versións dixitais de partes das unidades editadas en papel, con un contido e un deseño totalmente adaptados ao medio, constituíndo por si mesmas auténticas unidades didácticas multimedia. Por iso, os profesores que decidan impartir as súas clases con estas unidades web, poderán desenvolver o traballo en soporte informático.
Nesta web de Climántica conflúe a totalidade do proxecto e está aloxada na dirección http://mediambiente.xunta.es á que tamén se pode acceder coa dirección abreviada www.climantica.org. Para facilitar unha selección de contidos o máis personalizada posible, o profesorado poderá acceder a través da web de Climántica, ás descargas selectivas: capítulos, contidos, tipo de actividades, ilustracións singulares, fotografías e láminas de cada unidade , as animacións,  documentais, artigos, comics, etc. De esta forma, Climántica permite que os profesores adapten o proxecto aos seus intereses educativos de forma eficaz. A web tamén permite á visualización dos contidos máis divulgativos das unidades a medida que se van editando e ao traballo en equipo na intranet. Mediante a web, Climántica ten a vocación de non quedar limitada xeográficamente, polo que se pode acceder a web en galego, castelán e inglés.
Para conseguir a implicación do profesorado no aproveitamento eficaz das posibilidades didácticas do proxecto, cada unidade didáctica de Climántica inclúe unha experiencia piloto, co seu correspondente curso de formación. Estes cursos de formación inclúense na programación da formación do profesorado da Consellería de Educación, quen os recoñece, comunícaos aos centros, e xestiona o proceso de matrícula. 

